
Doktrinal nga Kahanas:  
Pagsugod 1—Giya sa Pagtuon
1 NEPHI 3:7 HANGTOD SA MOSIAH 18:8–10

Isag- ulo ang pakisayran ug ang mahinungdanon nga hugpong sa mga pulong sa kasulatan

Mahimong pamilyar sa mga pakisayran sa kasulatan sa doktrinal nga kahanas ug sa mahinungdanon nga mga 
hugpong sa mga pulong sa kasulatan. Mahimo nimong i- download ug gamiton ang doktrinal nga kahanas nga 
mobile app aron sa pagtabang kanimo sa pagrebyo.

Pakisayran sa Kasulatan Mahinungdanon nga Hugpong sa mga Pulong sa Kasulatan

1 Nephi 3:7 “Ako moadto ug mobuhat sa mga butang nga ang Ginoo nagsugo.”

2 Nephi 2:25 “Si Adan napukan aron ang mga tawo mahimo; ug ang mga tawo naingon, nga 
unta sila makabaton og hingpit nga kalipay.”

2 Nephi 2:27 “Sila gawasnon sa pagpili sa kalingkawasan ug sa kinabuhi nga dayon . . . o . . . 
sa pagkabihag ug sa kamatayon.”

2 Nephi 26:33 “Ang tanan managsama ngadto sa Dios.”

2 Nephi 28:30 Ang Dios “mopadayag ngadto sa mga katawhan og pagtulun- an human sa usa 
ka pagtulun- an, lagda human sa usa ka lagda.”

2 Nephi 32:3 “Pagbusog sa mga pulong ni Kristo; kay tan- awa, ang mga pulong ni Kristo 
magtug- an kaninyo sa tanan nga mga butang nga inyong buhaton.”

2 Nephi 32:8–9 “Kamo kinahanglan gayod nga mag- ampo sa kanunay.”

Mosiah 2:17 “Kon kamo anaa sa pag- alagad sa inyong mga isigkatawo kamo anaa lamang sa 
pag- alagad sa inyong Dios.”

Mosiah 2:41 “[Kadto] nga naghupot sa mga sugo sa Dios . . . bulahan sa tanan nga mga 
butang.”

Mosiah 3:19 “[Isalikway] ang . . . kinaiyanhon nga pagkatawo ug [mahimo] nga usa ka santos 
pinaagi sa pag- ula ni Kristo ang Ginoo.”

Mosiah 4:9 “Tuo sa Dios; . . . tuo nga siya aduna sa tanan nga kaalam.”

Mosiah 18:8–10 “Pagpabunyag diha sa ngalan sa Ginoo, ingon og usa ka saksi . . . nga kamo 
nakasulod ngadto sa usa ka pakigsaad uban kaniya.”

Gamita ang doktrina sa tinud- anay nga mga sitwasyon sa kinabuhi
• Gamit og usa o daghan pa nga mga tudling sa kasulatan sa doktrinal nga kahanas aron matabangan ang usa ka 

tawo kinsa gusto og giya sa paghimo og importante nga mga desisyon sa iyang kinabuhi.

• Pagpili og usa o daghan pa nga mga tudling aron matabangan ang usa ka tawo kinsa mibati nga ang iyang mga 
kahimtang nakapalisod sa pagsunod sa mga sugo sa Dios.

  

 

• Pagpili og bisan unsa sa mga tudling sa doktrinal nga kahanas ug paghunahuna og sitwasyon diin ang mga 
kamatuoran nga gitudlo niana nga tudling makatabang sa usa ka tin- edyer sa iyang kinabuhi. Kon mahimo, 
paghunahuna og tinuod nga mga sitwasyon nga imong nahibaloan o nga imong giatubang sa imong 
kaugalingon.

  

 

• Pangandam sa pagpakigbahin kon hain sa mga tudling sa doktrinal nga kahanas ang labing nakaapekto 
kanimo. Unsa ang gitudlo niini nga tudling diha kanimo mahitungod sa Langitnong Amahan ug ni Jesukristo?

  

 

Mga baroganan sa pag- angkon og espirituhanong kahibalo

Rebyoha ang mga parapo 5–12 diha sa “Pag- angkon og Espirituhanong Kahibalo” nga seksiyon sa 
Mahinungdanon nga Dokumento sa Doktrinal nga Kahanas (2023). Pamalandongi kon unsaon nimo sa paggamit ang 
mga baroganan sa pag- angkon og espirituhanong kahibalo aron sa pagtabang sa usa ka tawo nga mabuntog ang 
usa ka hagit o kabalaka nga iyang giatubang.

